
2020KO IRAILAREN 7KO
TOKIKO GOBERNU BATZARRA

Lazkaoko Udaletxean, bi mila eta hogeiko irailaren zazpian, arratsaldeko bostetan, Lazkao-
ko Udalaren Tokiko Gobernu Batzarra bildu da, aurrez honetarako deialdia egin delarik, Kepa Zu-
biarrain Erauskin Alkatearen lehendakaritzapean.

Bertaratutako zinegotziak honako hauek dira: Amagoia Naldaiz Mingo, Aitor Altuna Oiarbi-
de, Joxemai Ormazabal Sukia eta Maialen Amundarain Irizar.

Idazkari lanetan Ifaki Eskisabel Zurututzak dihardu.
I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkeztu dira 2020ko
uztailaren 27an egindako bilkuraren akta, idatzita dagoen moduan onartzen delarik.

IT.- FAKTURAK..-

Ondoren Udaletxera azkenaldi honetan etorri diren fakturak aztertzen dira. Aztertu ondoren
2020ko ekitaldiko aurrekontuari dagokion 64 zbk.dun fakturen zerrenda, bere espedientean dagoe-
na, EHUN ETA BERROGEITA ZAZPI MILA EHUN ETA LAUROGEITA HAMALAU EURO ETA LAURO-
GEITA BAT ZENTIMO (147.194,81 €)takoa onartzea erabakitzen da.

III.- E.U.21.1 -KANPANDEGI-KO URBANIZAZIO PROIEKTUAREN ALDAKETAREN HASIERAKO
ONARPENA..-

Goierri Beheko Industrialdea S.A.k sustatuta, Garo Azkue San Emeteriok, Bideetako Inge-
niariak (Endara Ingenieros Asociados S.L.), Lazkaoko Planeamenduko Arau Subsidiarioetako
21H.J.A.ko 21.1 B.U.ko “Kanpandegi Gunea” Urbanizazio Proiektuaren Aldaketa Puntuala idatzi du.

Aipatu proiektuaren aurrean, eta bere berri Hirigintza Batzordeari eman ondoren, Tokiko
Gobernu batzarrak, Aldeko 3 botu (EAJ), aurkako boturik gabe eta 2 abstentzioz (EH Bildu) honako
=gkordioak hartu ditu:

“1% Lazkaoko Planeamenduko Arau Subsidiarioetako 21H.J.A.ko 21.1 B.U.ko “Kanpandegi Gunea”
' Urbanizazio Proiektuaren Aldaketa, Garo Azkue San Emeteriok, Bideetako Ingeniariak (Endara
Ingenieros Asociados S.L.) idatzitakoa, hasierako izaeraz onartzea,.

UD2\L.20 eguneko denboraldian jendaurreko erakustaldi tramitea irekitzea, iragarkiak Gipuzkoako Al-
dizkari Ofizialean eta Berria eta El Diario Vasco egunkarietan argitaratuz, edozeinek aztertu eta
alegazioak aurkezte ondorioetarako.

IV.- MERKATARIEI BONUEN ORDAINKETA.-
Jarduera ekonomikoaren batzordetik, merkatariei 2020ko erosketa bonuen bosgarren sorta-
ren ordainketa egiteko egindako proposamenaren aurrean, Tokiko Gobernu Batzarrak, aho batez,




proposamena onartzea crabaki du. Hortaz, hainbat merkatarik udaletxera ekarri dituzten 2.525 €ko
balioa duten bonuak ordaintzea erabaki da, bere espedientean dagoen zerrendan zehazten diren
merkatari eta zenbatekoen arabera.

V.- SAN BENITO IKASTOLAREKIN HITZARMENA ETA DIRULAGUNTZAREN LEHEN ZATIA ORDAIN-
TZEA.-

San Benito Ikastolari bi dirulaguntza ematea aurreikusita dago 2020ko udal aurrekontuan,
bat mantentze gastuetarako eta bestea jardueratarako.

2020 urte berezia izaten ari da eta horren aurrean dirulaguntza hauek bizi dugun egoerara
egokituz, mantentze gastuetarako eta COVID 19ari aurre egiteko ematea planteatzen da.

Hau honela Tokiko Gobernu Batzarrera aurkezten da bere onarpenerako dirulaguntza hauek
arautzen dituen hitzarmena eta hitzarmen hau izenpetu ondoren lehen erdiaren ordainketa egitea-
ren proposamena.

Gaia aztertu ondoren, Tokiko Gobernu Batzarrak, hitzarmena eta lehen ordainketa egitea
aho batez onartu ditu. Ordaintzea onartu diren zenbatekoak hauek dira: mantentze gastuetarako
HAMAIKA MILA ETA BOSTEHUN EURO (11.500 €) eta covid 19ari aurre egitetko HAMAZAPI MILA
EURO (17.000 €) ematea.

VI.- EUSKARALDIAREN II. EDIZIOKO KOORDINAZIO LANAK GERRIKOK EGITEA.-

Kultura, hezkuntza eta Euskara batzordetik honako proposamen hau jaso da: Euskaraldia-
ren 2. edizioa, 2019-2020 urteen artean ari da burutzen, ariketa bera azaroaren 20tik abenduaren
2ra egingo bada ere. 2. aldi honetan pertsonez gain, entitateak, taldeak, erakundeak, enpresak
parte hartzera animatu behar dira. Egin beharreko lanak, besteak beste honako hauek izango dira:

e Aurre lanak eta prestaketa lanak
e Entitateak, taldeak, enpresak, herritarrak eragile izatera animatu
e Lan taldeak antolatu

Guztirako koordinazio-lanen aurrekontua 2020ko uztailetik abendura 3.500,00 €koa izanik,
__lan hauek Gerriko Kultur Elkarteari esleitzea planteatzen da.

Tokiko Gobernu batzarrak, gaia aztertu ondoren, aho batez, lan hauek 3.500,00 €tan Gerri-
ko-Kyltur Elkarteari esleitzea onartu du.

IL.-,LARREATEGIKO A.30.19.1 LURSAILA BESTERENTZEAREN ESLEIPENA.-

~ Tokiko Gobernu Batzarrak, 2020ko ekainaren 29an egindako batzarraldian, Larreategiko
30.19.1 udal lursaila besterentzeko kontratazio espediente onartu eta lizitazio deialdia egitea era-
baki zuen.

Proposamenak aurkezteko epearen barruan bi proposamen aurkeztu ziren eta hauetatik
udalarentzat abantailatsuena Miren Josebe Etxezarreta Garmendia eta Jon Andoni Begiristain Ba-
randiaranek aurkeztutakoa dela ondorioztatu du kontratazio mahaiak eta bere aldeko esleipen pro-
posamena egin du. Miren Josebe Etxezarreta Garmendia eta Jon Andoni Begiristain Barandiaranek
egin duen eskaintza 108.001€koa da.

Tokiko Gobernu batzarrak, gaia aztertu ondoren, aho batez, honako akordio hau hartu du:

1.- Larreategiko 30.19.1 lursailaren besterentzea Miren Josebe Etzezarreta Garmendiari eta Jon
Begiristain Barandiarani esleitzea.Esleipen prezioa EHUN ETA ZORTZI MILA ETA BAT EURO
(108.001 €).

2.- Alkateari ahalmena ematea akordioa behar bezala gauzatzeko erabaki honekin lotutako gaine-
rako zehaztasunak egin ditzan.

VIII.- GALDERA ETA ERREGUAK.-
Alkateak, ondorengo gai hauetaz, informatu egin du:

GOIEKIko kapital handitzea.
Infantado Dukearekin hirigintza hitzarmena.
Mercadonaren jarduera baimena.

Ormazabal zinegotziak azken gaiaren inguruko txostena lehenbailehen nahiko lukeela esa-
ten du.

Alkateak erantzuten dio emango diola.
IX.- BILERAREN AMAIERA.-

Eta eztabaidatzeko beste gairik ez dagoenez, alkateak bilera amaitutzat jotzen du, arratsal-
deko zazpiak hogei gutxi direnean, nik, idazkariak, guztiaren akta jaso eta ziurtatzen dudalarik.

